
аниқлаш мақсадида ўтказилган тажриба натижалари асо-
сида юмшатилган қатламда ҳосил бўлган пушта тубининг 
кўндаланг кесим профили қурилди (3-расм).

Юмшатилган қатламда ҳосил бўлган пушта тубининг 
кўндаланг кесим профили:

Олинган натижалар асосида қурилган профилдан қатлам 
қалинлиги 55-60 см оралиқни ташкил этди. Бу эса пахтанинг 
илдиз тизимини яхши ривожланиши учун етарли ҳисобланади.

Тупроққа минимал ишлов беришга йўналтирилган ушбу 
технология пахта етиштиришда экишдан олдин бажарилади-
ган жараёнларни комплекс амалга ошириш имконини бериб, 
қишлоқ хўжалигидаги долзарб муаммоларни ҳал этишда 
муҳим аҳамият касб этади.

 Хулоса шуки, янги технология бўйича чигит юмшатилган 
ҳамда ўғитланган, трактор ҳаракатлантиргич излари бўлмаган 
пуштага экилиши чигитнинг униб чиқиши  ва унинг ривож-
ланиши учун қулай шароит яратади, суғориш эгатларининг 
юмшатилмаган жойлардан олиниши эса, намнинг, асосан, 
ғўза илдизлари ривожланадиган жойларда тўпланишига 
олиб келади. Бу эса сувнинг ортиқча исроф бўлмаслигини 
таъминлайди.

Махаммаджон МАМАДАЛИЕВ, 
т.ф.н., катта ўқитувчи, 

Бобомурод АБДУМАННОНОВ,
таянч докторант,

ТошДАУ Андижон филиали.

ҚОРАҚАЛПОҒИСТОН РЕСПУБЛИКАСИ ФЕРМЕР 
ХЎЖАЛИКЛАР ТУПРОҚЛАРИНИНГ АГРОКИМЁВИЙ 

ХОССАЛАРИНИ ЎРГАНИШ
The Republic of Karakalpakstan, located in the Aral Sea region, has recently been affected by the environmental and land reclamation 

of arable lands due to the degradation of arable land, water shortages, salinization, changes in agrochemical properties, salt dust 
storms and many other natural disasters.

Орол бўйи ҳудудида жойлашган Қорақалпоғистон Респу-
бликаси сўнгги вақтларда экин майдонларининг деградацияга 
учраши, сув танқислиги, шўрланиши, агрокимёвий хоссала-
рининг ўзгариши, тузли чанг бўронлари содир бўлиши ва 
бошқа кўплаб табиий офатлар тез-тез такрорланиши туфайли 
ерларнинг экологик ва мелиоратив ҳолатига таъсир этмоқда.

Сув танқислиги шароитида ўрганилган тупроқларда 
шўрланиш даражасининг турлича эканлиги, яъни тупроқ ту-
зилиши бўйича кучсиз, ўртача ва кучли шўрланган қатламлар 
алмашиниб туради. Тупроқ тузилиши бўйича тузларнинг 
тарқалишида ерости суви минерализациясига боғлиқ тупроқ 
тузлар таркиби ва миқдори билан ўзаро боғлиқлиги кузати-
лади. Тузлар миқдори пастдан юқорига қараб ошиб боради 
ва устки қатламда юқори миқдорни ташкил этади.

Тупроқда, асосан, эрувчи тузларнинг таркибини 
аниқлашнинг энг кенг тарқалган усул, бу – тупроқларнинг 
сувли эритмасини таҳлил қилишдир. Сувли эритмада қурук  
қолдиқ НСО3,СL,SО4,Na, Mg, K, Ca аниқланди ҳамда за-
рарли ва зарарсиз тузлар ҳисобланади. Зарарли тузларга 
NaCL, Na2SO4, MgSO4 ва зарарсиз тузларга Ca(НCO3)2, 
CaSO4 киради.

Шўрланиш билан бир қаторда Қорақалпоғистон Республи-

каси сув танқислигидан ҳам азият чекаётган ҳудудлардан 
бири эканлиги ҳеч кимга сир эмас. Бу экологик муаммолар, 
ўз навбатида, қишлоқ хўжалиги экинларидан олинадиган 
ҳосилдорликга ҳам ўз таъсирини ўтказмоқда. Кўп йиллик 
тупроқ балл бонитетлари ўрганишни таҳлил қилинганда, 
қуриган  Орол денгизига яқин Мўйноқ туманида кейинги 
10 йилликда тупроқ балл бонитети ўртача 5 баллга камай-
ган. Кегейли тумани суғориладиган ерлари балл бонитети 
кейинги 10 йилда 43 баллдан 39 баллга пасайган.Шунинг 
билан бирга, кучсиз  шўрланган ерлар майдони камайиб, 
ўртача ва кучли шўрланган ерлар майдонлари ортмоқда. Бу 
борада тупроқларнинг шўрланиш ҳолати, тузлар таркиби-
нинг ўзгаришини тўғри тавсифлаш ва улар ўртасидаги ўзаро 
боғлиқликни аниқлаш, тупроқ жараёнларини бошқариш шўр 
ерлардан оқилона фойдаланиш ва салбий омилларнинг ол-
дини олишга қаратилган мақбул агромелиоратив талабларни 
ишлаб чиқишда муҳим аҳамият касб этади.

Қорақалпоғистон РеспубликасиКегейли туманифермер 
хўжалиги ерларида 2019 йилда дала тажрибалари ўтказилди. 
Дала тажрибалари ўтказилган даврда қуйидагича кузатишлар 
ва таҳлиллар олиб борилди. Олинган тупроқ намуналарини 
лаборатория шароитида ўрганганимизда 0-30 см тупроқ 

қатламида қуруқ қолдиқ 0,387%, 0-50 см – 0,359%, 0-70 см 
–0,337%, 0-100 см – 0,352% ни ташкил этган бўлса, умумий 
тузлар миқдори 0-30 см тупроқ қатламида 0,293%, 0-50 см 
– 0,291%, 0-70 см – 0,276%, 0-100 см – 0,283% бўлди. Амал 
даври охирида бўлса 0-30 см тупроқ қатламида қуруқ қолдиқ 
0,553%, 0-50 см – 0,632%, 0-70 см – 0,860%, 0-100 см– 0,859% 
ни ташкил этган бўлса, умумий тузлар миқдори 0-30 см тупроқ 
қатламида 0,524%, 0-50 см – 0,597%, 0-70 см – 0,815%, 0-100 
см – 0,814% бўлди.

Хулосалар қуйидагича бўлди:Қорақалпоғистон Республи-
касиКегейли туманифермер хўжалиги ерларида 2019 йилда 
ўтказилгандала тажрибаларига кўра мана бундай натижалар 
олинди.

1. Қуруқ қолдиқ ҳайдов қатламида, яъни 0-30 см да амал 
даври бошида 0,387% бўлиб, амал даври охирида 0,553% 

бўлди.
2. Умумий тузлар миқдори 0-30 см тупроқ қатламида амал 

даври бошида 0,293%, амал даври охирида 0,524% бўлди.
Демак, амал даври охирига келиб, қуруқ қолдиқ ва умумий 

тузлар миқдори ортганлиги аниқланди. Бунинг асосий сабаби 
суғоришлар сони ва меъёрига боғлиқ эканлиги маълум бўлди. 
Шунинг учун суғориш меъёрига эътибор бериш зарур. 

Амангелди МАМБЕТНАЗАРОВ, 
профессор, қ.х.ф.д.,

Ажинияз БЕРДАНОВ, 
Гулайхан ЕМБЕРГЕНОВА, 

Дурдана ЖУМАМУРАТОВА,

ОЧИҚ ЗОВУРЛАРНИ ЛОЙИҲАЛАШДА ИҚТИСОДИЙ 
САМАРАДОР КЕСИМЛАРНИ АСОСЛАШ

Суғориладиган ерларнинг мелиоратив ҳолатини яхши-
лашда зах қочириш тизимлари алоҳида ўрин тутади. Мамла-
катимизнинг Мирзачўл ҳудудидаги суғориладиган ерларнинг 
асосий қисмини Сирдарё вилояти экин майдонлари киради. 
Сирдарё вилоятининг суғориладиган ерларини сув билан 
таъминлаш мақсадида 1896 йилда ҳозирги Дўстлик канали 
қазилди. Кейинчалик 1926 йилда 180 км ариқ ва канал-
лар қазилди, суғориладиган майдонлар 53 минг гектарга 
етди. Чўлларни ўзлаштириш жадаллашиб, 1956 йилларда 
суғориладиган ерлар майдони 280 минг гектар майдонга 
етди ва қишлоқ хўжалик маҳсулотлари етиштирила бошлади. 
Жанубий Мирзачўл канали 1960 йилда, Боёвут канали ва 
Фарҳод сув омбори қурилиб, Мирзачўлнинг жанубий қисмини 
суғориш масалалари ҳал қилинди. Аммо саноат ва донли 
экинлар экиладиган майдонларнинг янада кенгайиши, ердан 
фойдаланиш коэффициентининг ортиши сув-туз балансини 
назорат қилиш ва бошқаришни издан чиқарди. Суғориладиган 
майдонларда зах қочириш тизимларининг шаклланмаганлиги 
натижасида, ўзлаштирилган ерларда ерости сизот сувлари 
сатҳи кўтарилиб шўрлашиши ва мелиоратив ҳолати ёмон-
лашишига олиб келди, қишлоқ хўжалик маҳсулотларининг 
сифати ва миқдори пасайиб кетди.

Муаммо. Коллектор-зовур тармоғининг эҳтиёжлари ва 
меъёрлари (м/га) масаласи суғориладиган майдоннинг ерости 
сувлари баланси динамикасини таҳлил қилиш йўли билан 
аниқланади. Коллектор-зовур тармоқларини лойиҳалашда 
яна бир масала мавжуд бўлиб, бунда зовур ўзанини динамик 
мустаҳкамлигини таъминлаш билан бир қаторда, иқтисодий 
самарадор кесимларни асослаш муҳимдир. Иқтисодий 
самарадорликка эришиш учун ўзандаги сув сарфи асосий 
омил ҳисобланади. Маълумки, очиқ ётиқ зовурлар ўзанининг 
узунлиги бўйлаб сув сарфи ўзгарувчандир. Чунки ерости си-

зот сувларининг сизиб чиқиши ва ўзандаги оқимга қўшилиши 
натижасида сув сарфи ортиб бораверади. Натижада, очиқ 
зовур ўзанининг гидравлик параметрлари ҳам сув сарфига 
мос равишда ўзгариб боради.

Ечиш усули. Очиқ зовурларнинг гидравлик парамет-
рларини ўрганиш мақсадида, Сирдарё вилоятининг Боёвут 
туманидаги суғориладиган майдонларида дала тадқиқотлари 
олиб борилди. Тадқиқотлар давомида очиқ зовурларнинг гео-
метрик ўлчамлари, яъни бўйлама қирқими ва створлардаги 
кўндаланг кесими ўлчамлари аниқлаб борилди. Аниқланган 
маълумотлар ёрдамида очиқ зовурларнинг бўйлама қирқими, 
кўндаланг кесимлари чизиб борилди ва таҳлил этилди. Таҳлил 
натижалари ва математик статистик ҳисоблашлар асосида 
очиқ зовурларнинг гидравлик параметрлари аниқлаб борилди.

Дала тадқиқотлари Б-2-1 номли хўжаликлараро очиқ зову-
рида амалга оширилди. Мазкур очиқ зовур Боёвут коллектор-
зовурлар тизимида жойлашган бўлиб, 112 га суғориладиган 
майдонлардаги ерости сизот сувларини кетказишда хизмат 
қилади. Ўрганилаётган Б-2-1 номли очиқ зовурининг умумий 
узунлиги L=2752 м, ўртача нишаблиги i=0,00127, ер сатҳига 
нисбатан ўртача чуқурлиги Н=2,3 м ни ташкил этади. Максимал 
сув сарфи Q=300 л/с ни ташкил этади.

Очиқ зовурнинг 1-створида, ўзандаги сув оқимнинг чуқурлиги 
h=0,40 м, сатҳининг эни В=3,7 м, кўндаланг кесим юзаси ω=1,01 
м2, ҳўлланганлик периметри χ=3,82 м, сув сарфи Q=230 л/с, 
оқимнинг ўртача тезлиги ϑ=0,23 м/с эканлиги аниқланди.

Очиқ зовурнинг 14-створида, ўзандаги сув оқимнинг чуқурлиги 
h=0,21 м, сатҳининг эни В=3,4 м, кўндаланг кесим юзаси ω=0,36 
м2, ҳўлланганлик периметри χ=3,42 м, сув сарфи Q=90 л/с, 
оқимнинг ўртача тезлиги ϑ=0,25 м/с эканлиги аниқланди.

Очиқ зовурнинг 21-створида, ўзандаги сув оқимнинг чуқурлиги 
h=0,20 м, сатҳининг эни В=2,1 м, кўндаланг кесим юзаси ω=0,31 


